
Vendim i Këshillit të Mediave të Shkruara të Kosovës ndaj 

ankesës së Vlora Krasniqi kundër Arbresh.info 
 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e dërguar nga 

Vlora Krasniqi kundër Abresh.info lidhur me publikimin e 

artikullit me titull: “Nëna e dy fëmijëve të Lavdim Muhaxhirit 

flet për plagosjen e saj, vrasjen e burrit dhe vajzës 16 

vjeçare”, dhe mori këtë: 

- Ankesa nuk miratohet. 

 

 

 

 

 

 

 

 



 

 

 

A R S Y E T I M I 

 

 

Ankesa ka të bëjë me artikullin e publikuar në median online 

Arbresh.info me titull “Nëna e dy fëmijëve të Lavdim 

Muhaxhirit flet për plagosjen e saj, vrasjen e burrit dhe 

vajzës 16 vjeçare”, dhe pretendimin se shkrimi bënë shkelje 

të Kreut VI (Mbrojtja e fëmijëve dhe të miturve) pika 1 dhe 

3, dhe Kreut VII (Privatësia) të Kodit të Mediave të Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e pabazuar. 

 

Media ka publikuar një shkrim në të cilin e ka vendosur një 

fotografi të fëmijës nën shoqërinë e prindit apo personit 

madhor që kujdeset për të. Nuk mund të pretendohet se në 

rastin në fjalë kemi shkelje nga Kreut VI (mbrojtja e fëmijëve 

dhe të miturve) të pika 1 e Kodit të Mediave, për faktin se 

është plotësuar kërkesa e Kodit e Etik, dhe mund të supozohet 

që prania e prindit apo kujdestarit gjatë 

xhirimit/fotografimit është në pajtim për gazetarin që ta 

publikojë atë.  

 

Në lidhje me pikën 3 të Kreut VI (mbrojtja e fëmijëve dhe të 

miturve) të Kodit të Medaive, po ashtu nuk mund të 

konsiderohet që media nuk i ka kushtuar kujdes gjendjes së 

fëmijës meqë prindi apo kujdestari kanë qenë në prani të 

fëmijës gjatë gjithë kohës. 

 

Për shkak të interesit të madh publik në lidhje me të 

mbijetuarit nga ISIS gjatë luftës në Siri, është mëse e 

rëndësishme nuk mund të pretendojmë për thyerje të 

privatësisë, aq më tepër kur kemi një intervistë që pala e 

intervistuar e ka dhënë me vetë dëshirë për gazetarin. Andaj 



në kuptim të pikës së tretë të ankesës, apo shkelje të Kreut 

VII (privatësia), KMShK gjen se në rastin në fjalë nuk kemi 

të bëjmë me shkelje. 

 

KMShK vendosi si në dispozitiv të këtij vendimi.  

